
I. 

RELACION 

PER PROJEKTLIGJIN 

"PER 

DISA SHTESA DHE NDRYSHIME NE LIGJIN NR. 96/2016, DATE 06.10.2016, "PER 

STATUSIN E GJYQTAREVE DHE PROKUROREVE NE REPUBLIKEN E 

SHQIPERISE", TE NDRYSHUAR" 

QELLIMI I PROJEKTLIGJIT DHE OBJEKTIV AT QE SYNOHEN TE 

ARRI HEN 

Kuvendi i Shqiperise pas hyrjes ne fuqi te ndryshimeve kushtetuese te vitit 2016, ka miratuar 

ligjin me nr. 96/2016 "Per statusin e gjyqtareve dhe prokuroreve ne Republiken e Shqiperise", 

si pjese te paketes te ligjeve prioritare te reformes ne sistemin e drejtesise. 

Ky ligj ka vendosur nje sere garancish ligjore ne drejtim te pavaresise dhe llogaridhenies se 

pushtetit gjyqesor me qellim ndertimin e nje sistemi drejtesie te pavarur, te paanshem, te 

pergjegjshem, te drejte e profesional, te besueshem dhe te orientuar drejt sherbimit ndaj 

qytetarit. 

Shtesat dhe ndryshimet e propozuara ne kete projektligj jane te domosdoshme me qellim: 

-permiresimin e rregullimeve ligjore lidhur me kryerjen e ceremonise publike te betimit si dhe 

plotesimin e vakumit ligjor te procedures se betimit, ne rast te perfundimit te afatit ligjor per 

kryerjen e ceremonise se betimit per magjistratet para fillimit te ushtrimit te funksionit, 

Prokurorin e Pergjithshem, si dhe per anetarin e Gjykates se Larte. 

Plotesimi i ketij vakumi ligjor eshte i nevojshem per te garantuar mirefunksionimin e organeve 

gjyqesore dhe te prokurorise, duke marre ne konsiderate qe betimi eshte nje moment i 

rendesishem, me te cilin lidhet fillimi i ushtrimit te mandatit te subjekteve te sipercituara; 

-permiresimin e sa i takon organeve kompetente ne periudhen kalimtare, 

duke marre ne konsiderate konstituimin e organeve te reja te sistemit te drejtesise te cilat 

ushtrojne funksionet dhe kompetencat e tyre ne perputhje me parashikimet kushtetuese dhe 

ligjore. 

II. VLERESIMI I PROJEKT AKTIT NE RAPORT ME PROGRAMIN POLITIK TE 

KESHILLIT TE MINISTRA VE, ME PROGRAMIN ANALITIK TE AKTEVE DHE 

DOKUMENTE TE TJERA POLITIKE 

Projektligji nuk eshte perfshire ne programin e pergjithshem analitik te projektakteve, por eshte 

ne perputhje me objektivat madhore dhe politikat e Keshillit te Ministrave te Republikes se 

Shqiperise, per konsolidimin dhe forcimin e sistemit te drejtesise. 

III. ARGUMENTIMI I PROJEKTAKTIT LIDHUR ME PERPARESITE, 
PROBLEMATIKA T, EFEKTET E PRITSHME 

Ndryshimet dhe shtesat e parashikuara ne projektligj qe kane te bejne me percaktimin e 

qartesise ligjore te procedures se betimit te subjekteve te sipercituara, propozohen pasi gjyqtari 

apo prokurori i zgjedhur nga organi perkates nuk mund te pengohet ne ushtrimin e detyres se 

tij, per shkak te mos organizimit te ceremonise se betimit, pavaresisht arsyeve apo shkaqeve 

qe mund te ekzistojne per moskryerjen e kesaj procedure. 

Rivendosja e besimit te publikut ne sistemin gjyqesor dhe organin e prokurorise eshte nje nga 

shqetesimet kryesore te reformes ne drejtesi. Mundesia per te pezulluar nga detyra gjyqtaret 

dhe prokuroret te cilet, bazuar ne te dhena thelbesore faktike qe rrjedhin nga burime te 

besueshme, dyshohet se kane kryer nje shkelje te rende, qe mund te justifikoje shkarkimin e 

magjistratit, eshte nje element thelbesor per te arritur kete besim. Per rrjedhoje, ligji kishte 

parashikuar mundesine e pezullimit diskrecional te magjistratit perpara fillimit te nje procedimi 

disiplinor. Me vendimin nr. 34/2017, Gjykata Kushtetuese e shfuqizoi kete dispozite si ne 

kundershtim me Kushtetuten. Per te lejuar pezullimin nga detyra te magjistratit ne rastet kur 

sjellja e tij rrezikon te diskreditoje figuren e nje magjistrati ne publik, qe eshte praktika me e 

mire ne shume Shtete Anetare te Bashkimit Evropian, eshte e nevojshme qe te kete filluar 

procedimi disiplinor. Hetimet disiplinore mund te zgjasin deri ne nje vit. Ne rastin kur, per 

shembull, magjistratet dyshohet te jene te perfshire ne nje krim, por qe nuk jane ne kushtet e 

nje mase sigurimi "arrest ne burg" ose "arrest ne shtepi" dhe perpara marrjes se cilesise se te 

pandehurit, Keshilli perkates nuk do te kishte mundesi te kryente pezullimin nga detyra, 

refekruar parashikimeve ligjore ekzistuese. Kesisoj, magjistrati do te vazhdonte te gjykonte ose 

te ushtronte ndjekje penale, <;ka do te rrezikonte te demtonte besimin e publikut ne sistemin e 

drejtesise. 

Per te evituar kete mundesi, ndryshimet e propozuara si me poshte parashikojne mundesine e 

keshillave perkates (KLGJ/KLP) qe te vendosin lidhur me pezullimin mbi baze diskrecionare 

te magjistratit te perfshire ne nje procedim disiplinor qe ne momentin e fillimit te hetimit 

disiplinor. 

Ndryshimi i nenit 152 te ligjit nr. 96/2016 "Per statusin e gjyqtareve dhe prokuroreve'', i 

ndryshuar, vjen si nevoje e percaktimit te hetimit paraprak qe kryen Inspektori i Larte i 

Drejtesise mbi verifikimin e besueshmerise se burimit te informacionit apo ankeses se paraqitur 

dhe pas rezultatit pozitiv te ketij procesi, i paraqet Keshillit perkates kerkesen per fillimin e 

procedimit disiplinor dhe pezullimin e magjistratit. Sipas ketij projektligji, Keshilli ka te 

drejten qe te kerkoje informacione te metejshme nga subjektet publike dhe private dhe vendos 

per pranimin ose rrezimin e kerkeses per pezullim jo me vone se 3 <lite pas paraqitjes se 

kerkeses. 

Gjithashtu, dispozitat kalimtare te Kushtetutes dhe ligjit nr. 96/2016 "Per statusin e gjyqtareve 

dhe prokuroreve", i ndryshuar, parashikonin qe Inspektori i Larte i Drejtesise te ngrihej perpara 

shperndarjes se Keshillit te Larte te Drejtesise. Qellimi i dispozitave kalimtare te ketij ligji 

konsistonte ne vazhdimesine e mirefunksionimit te sistemeve disiplinore, gjate gjithe periudhes 

kalimtare deri ne konstituimin e institucioneve te reja, te cilat do te merrnin persiper keto 

pergj egj esi. 

Ndryshimet jane kryer ne nenin 160, te ligjit nr. 96/201 6 "Per statusin e gjyqtareve dhe 

prokuroreve", i ndryshuar, ku jane identifikuar Keshillat si organet kompetente per te vepruar 

gjate periudhes kalimtare, deri sa te jete funksional Inpektori i Larte i Drejtesise, duke ushtruar 

funksione disiplinore per gjyqtaret dhe per prokuroret. Keshillat sigurojne, permes masave 

administrative, pavaresine organizative dhe funksionale te njesive te posacme te caktuara 

perkohesisht dhe miratojne rregullat per organizimin dhe funksionimin e tyre. 

IV. VLERESIMI I LIGJSHMERISE, KUSHTETUTSHMERISE DHE 
HARMONIZIMI ME LEGJISLACIONIN NE FUQI VENDAS E NDERKOMBETAR 

Projektligji eshte hartuar ne mbeshtetje te neneve 81 dhe 83, pika 1 ,  te Kushtetutes dhe eshte 

ne perputhje me parimet kushtetuese dhe legjislacionin ne fuqi. 

V. VLERESIMI I SHKALLES SE PERAFRIMIT ME ACQUIS COMMUNAUTAIRE 

(PER PROJEKTAKTET NORMATIVE) 

Projektakti nuk synon perafrimin me acquis te Bashkimit Evropian andaj nuk ka vleresim te 

shkalles se perafrimit. 

VI. PERMBLEDHJE SHPJEGUESE E PERMBAJTJES SE PROJEKTAKTIT 
Projektligji i propozuar permban gjithsej 6 nene, permbajtja e te cilave parashtrohet ne menyre 

te permbledhur si me poshte: 

Neni 1, parashikon se ne nenin 37 te ligjit nr. 96/2016 "Per statusin e gjyqtareve dhe 

prokuroreve", i ndryshuar, behen ndryshimet e meposhtme: 

- ne piken 2, pas fjales "ceremoni publike" shtohen fjalet "perpara Keshillit te Larte Gjyqesor 

ose Keshillit te Larte te Prokurorise". Keshillat organizojne ceremonine e betimit jo me vone 

se 1 0  dite nga data e emerimit te magjistrateve. 

- pika 3 parashikon se pas perfundimit te ketij afati, magjistrati kryen betimin ne forme te 

shkruar dhe ia dergon ate Keshillit te Larte Gjyqesor ose Keshillit te Larte te Prokurorise. Data 

e organizimit te ceremonise se betimit ose data e dergimit te tij me shkrim prane organit te 

emerteses konsiderohet si dita e fillimit te detyres se magjistratit dhe perfshihet ne dosjen 

personale te magjistratit. 

Neni 2, percakton ndryshime ne nenin 61 te ligjit, duke parashikuar ne piken 2 se mandati i 

anetarit te Gjykates se Larte qe perzgjidhen mes juristeve te spikatur fillon ne di ten e betimit. 

Keshilli i Larte Gjyqesor organizon ceremonine e betimit jo me vone se l 0 dite nga data e 

emerimit ose e shpalljes i emeruar. Nese anetari i Gjykates se Larte nuk thirret per te bere 

betimin, pas perfundimit te ketij afati, ai kryen betimin ne forme te shkruar dhe ia dergon ate 

Keshillit te Larte Gjyqesor. Data e organizimit te ceremonise se betimit ose data e dergimit te 

betimit me shkrim prane Keshillit te Larte Gjyqesor konsiderohet si dita e betimit dhe e fillimit 

te detyres se gjyqtarit te Gjykates se Larte dhe perfshihet ne dosjen e tij personale. 

Nderkohe, pika 2/1 e shtuar, parashikon lidhur me mandatin e Prokurorit te Pergjithshem se 

fill on ne di ten e betimit. Ceremonia e betimit organizohet nga Kuvendi jo me vone se 1 0  <lite 

nga data e emerimit ose shpalljes i emeruar. Nese Prokurori i Pergjithshem nuk eshte thirrur 

per te here betimin, pas perfundimit te ketij afati, ai kryen betimin ne forme te shkruar dhe ia 

dergon ate Kuvendit dhe Keshillit te Larte te Prokurorise. Data e organizimit te ceremonise se 

betimit ose data e dergimit te betimit me shkrim prane Kuvendit konsiderohet si dita e betimit 

dhe e fillimit te detyres se Prokurorit te Pergjithshem dhe perfshihet ne dosjen e tij personale. 

Pika 2/2 e shtuar percakton se mandati i anetareve te Gjykates se Larte qe ngrihen ne detyre 

nga radhet e gjyqtareve fillon ne daten e emerimit ose shpalljes i emeruar, ndersa mandati i 

prokuroreve ne Prokurorine e Posac;me fillon ne daten e ngritjes se tyre ne detyre nga Keshilli 

i Larte i Prokurorise (pika 2/3 e shtuar e projektligjit). 

Neni 3, parashikon se ne nenin 130, pika 2, fjalet "institucione te tjera shteterore, organizata" 

zevendesohet me fjalet "institucion publik apo subjekt privat". 

Neni 4, permban parashikime mbi ndryshimin e nenit 152 te ligjit, duke percaktuar se 

Inspektori i Larte i Drejtesise kryen menjehere nje hetim paraprak per te verifikuar 

besueshmerine e burimit te informacionit sipas nenit 124 ose ankeses se paraqitur nga subjektet 

e percaktuara ne nenin 119, kur ka dyshim te arsyeshem se nje magjistrat ka kryer nje shkelje 

te rende. Kur Inspektori i Larte i Drejtesise percakton se burimi i informacionit ose ankesa 

eshte e besueshme, i paraqet Keshillit perkates kerkesen e arsyetuar per fillimin e nje procedimi 

disiplinor dhe per pezullimin e magjistratit, brenda 3 diteve nga marrja e ankeses ose nga 

momenti qe ka marre dijeni per informacionin e parashikuar ne nenin 124. 

Keshilli pezullon magjistratin, nese krijon bindjen se vazhdimi i detyres se magjistratit, demton 

rezultatin e procedimit disiplinor, pengon konkluzionin e tij te drejte ose te rregullt, ose 

diskrediton rende figuren dhe poziten e magjistratit. Keshilli mund te kerkoje informacione te 

metejshme nga subjektet publike dhe private dhe vendos per pranimin ose rrezimin e kerkeses 

per pezullimin e tij jo me vone se 3 <lite pas paraqitjes se kerkeses. Pezullimi, sipas ketij neni, 

zgjat deri ne marrjen e nje vendimi perfundimtar nga Keshilli mbi kerkesen per procedim 

disiplinor, me perjashtim te rastit kur Keshilli vendos te revokoje pezullimin, sipas nenit 156 

te ketij ligj i. 

Ky nen percakton gjithashtu ne piken 4, se kur kerkesa per fillimin e procedimit disiplinor eshte 

bazuar ne hetimin parashikuar ne paragrafin 1 te ketij neni, Keshilli pezullon procedimin 

disiplinor dhe i kerkon Inspektorit te Larte te Drejtesise qe te hetoje me tej shkeljen disiplinore. 

Procedura para Inspektorit te Larte te Drejtesise, ushtrohet ne perputhje me afatet e 

parashikuara ne nenin 118 te ketij ligji. Keshilli shqyrton c;eshtjen me perparesi pas pranimit te 

raportit te hetimit dhe dosjes se hetimit (pika 5). 

Neni 5, parashikon ndryshime ne nenin 160 te ligjit, duke parashikuar se: 

Deri ne gjashte muaj pas krijimit te Inspektorit te Larte te Drejtesise, shkeljet disiplinore te 
magjistrateve, ndiqen dhe hetohen nga Keshillat, nepermjet njesive te perkohshme, qe 
perbehen nga magjistrate te komanduar sipas parashikimeve te neneve 53 -54 te ketij ligji dhe 
qe zbatojne per aq sa eshte ' -,mundur rregullat procedurale dhe kriteret e parashikuara ne Pjesen 
V, Kreun I, II dhe V te ketij ligji. Afati 6 mujor eshte parashikuar ne perputhje me parashikimet 
e Ligjit 115/2016 qe percakton kete periudhe per berjen funksionale te zyres se Inspektorit te 

Larte te Drejtesise. 

Keshillat duhet te sigurojne permes masave administrative, pavaresine organizative dhe 

funksionale te njesive te vecanta dhe miratojne rregulla per organizimin dhe funksionimin e 

tyre. 

Neni 6, parashikon hyrjen ne fuqi te projektligjit, 15 <lite pas botimit ne Fletoren Zyrtare. 

VII. INSTITUCIONET DHE ORGANET QE NGARKOHEN PER ZBA TIMIN E 
A KT IT 

Me zbatimin e ketij projektligji ngarkohen te gjitha organet shteterore, fusha e veprimtarise 

shteterore e te cileve preket nga pennbajtja e tij. 

VIII. PERSON AT DHE INSTITUCIONET QE KANE KONTRIBUAR NE HARTIMIN 
E PROJEKTAKTIT 

Projektvendimi eshte nisme deputetesh. 

IX. RAPORTI I VLERESIMIT TE TE ARDHURAVE DHE SHPENZIMEVE 
BUXHETORE 

Projektligji nuk parashikon efekte financiare shtese ne buxhetin e shtetit. 

DEPUTETET 

.fl/}cf fSe/J ' 

